
ᐊᒻᒪᓗᖅᓯᓯᒪᔪᑦ

ᐃᓕᖅᑯᓯᕆᔭᐅᔪᒃᑯᑦ ᐊᑦᑐᐊᓂᓖᑦ 
ᐊᕐᓇᐃᑦ/ᐊᖑᑎᑦ ᒪᓕᑦᑐᒋᑦ ᖃᐅᔨᓴᖅᑕᐅᔪᑦ (CRGBA)

=

ᐱᓕᕆᐊᖑᓯᒪᔪᑦ
ᐊᕐᓇᐃᑦ/ᐊᖑᑎᑦ ᒪᓕᑦᑐᒋᑦ ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᓯᔾᔨᖅᐸᓪᓕᐊᓯᒪᕗᑦ 
ᑲᓇᑕᒥᙶᖅᑐᓂᒃ ᐊᕐᓇᐃᑦ ᑲᓇᑕᒥ ᖃᓄᐃᓕᖓᓂᖏᑦ ᒪᓕᑦᑕᐅᓪᓗᑎᒃ. 
ᑐᕌᕆᔭᐅᒋᐊᕐᖓᓚᐅᖅᑐᖅ GBA−ᒧᑦ ᐃᑲᔪᖅᑐᐃᔪᒪᓂᐅᓪᓗᓂ ᐊᑐᐊᒐᓕᐅᖅᑎᓂᒃ 
ᑲᔪᓯᑎᑦᑎᔪᒪᓪᓗᑎᒃ ᐊᕐᓇᐃᑦ/ᐊᖑᑎᑦ ᓇᓕᒧᒌᑦᑎᑕᐅᓂᖏᓐᓂᒃ ᑭᒃᑯᑐᐃᓐᓇᓄᑦ 
ᐊᑐᐊᒐᕆᔭᐅᔪᓂ ᐱᖁᔭᕆᔭᐅᔪᓂᓗ. ᑭᓯᐊᓂ, ᐱᓕᕆᔾᔪᓯᖅ ᓈᒻᒪᙱᒻᒪᑦ 
ᖃᐅᔨᔭᐅᖃᑦᑕᕐᓂᑯᓂᒃ, ᐱᓪᓚᕆᑦᑐᓂᒃ. ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ 
ᐱᐅᓯᕆᕙᓚᐅᖅᑕᖏᑦ, ᐃᓄᐃᑦ ᐊᒻᒪ ᐊᓪᓚᖓᔪᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪ 
2SLGBTQIA+ ᐃᓄᐃᑦ. ᑕᒪᓐᓇ ᑕᐃᒪᐃᔾᔪᑎᖃᖅᐳᖅ GBA−ᒋᔭᐅᔪᖅ ᐱᒻᒪᕆᐊᓗᒻᒥᒃ 
ᖃᐅᔨᓴᖅᐸᙱᓐᓂᖓᓄᑦ ᖃᓪᓗᓈᖑᖃᑎᒌᙱᑦᑐᓂᒃ ᐊᑐᖅᑕᐅᕙᑦᑐᓂᒃ 
ᓴᙱᓂᕆᔭᐅᔪᓂᒃ, ᐱᔪᓐᓇᐅᑎᒋᔭᐅᔪᓂᒃ, ᐃᓱᒪᒥᐅᑕᕆᔭᐅᔪᓂᒡᓗ, ᖃᓄᕐᓗ ᑕᒪᒃᑯᐊ 
ᐊᑐᖅᑕᐅᕙᑦᑐᑦ ᐊᔾᔨᖃᙱᑦᑐᑎᒃ ᐊᑦᑐᖅᓯᕙᒻᒪᖔᑕ ᐃᓅᓂᕆᔭᐅᕙᑦᑐᓂᒃ 
ᓄᓇᖃᖅᑳᖅᑐᓄᑦ ᐃᓄᓐᓄᑦ ᑕᒫᓂᓕᒫᖅ ᕿᑭᖅᑕᒥ ᐃᓄᐃᓪᓗ ᓄᓇᖏᓐᓂ.

ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕᒥ (NWAC) ᐋᖅᑭᔅᓯᓚᐅᖅᐳᑦ 
ᐃᓕᖅᑯᓯᕆᔭᐅᔪᒃᑯᑦ ᐊᑦᑐᐊᓂᓕᓐᓂᒃ ᐊᕐᓇᐃᑦ/ᐊᖑᑎᑦ ᒪᓕᑦᑐᒋᑦ ᖃᐅᔨᓴᖅᑕᐅᔪᓂᒃ 
(CRGBA) ᐱᓕᕆᔾᔪᑕᐅᓂᐊᖅᑐᒥᒃ ᑭᐅᔾᔪᑕᐅᓪᓗᑎᒃ ᑖᒃᑯᓄᖓ ᐱᑕᖃᙱᓐᓂᐅᔪᓄᑦ, 
ᐅᔾᔨᕆᔭᐅᓕᕐᓗᑎᒃ ᐃᓕᖅᑯᓯᕆᔭᐅᔪᒃᑯᑦ ᐱᐅᓯᕆᔭᐅᕙᓚᐅᖅᑐᑦ ᐊᒻᒪ 
ᐊᑦᑐᐊᖃᑦᑕᐅᑎᓗᑎᒃ ᑭᓇᐅᓂᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ, ᒪᕐᕉᓐᓂ−ᐱᕈᖅᓯᒪᔪᑦ, 
ᐊᒻᒪ/ᐅᕝᕙᓘᓐᓃᑦ ᐊᕐᓇᐃᑦ/ᐊᖑᑎᑦ ᐊᔾᔨᒌᙱᑦᑐᑦ ᐃᓄᐃᑦ. CRGBA−ᑯᑦ 
ᐃᓱᒪᒋᔭᖃᖅᐳᑦ ᐊᑐᖅᑕᐅᕙᑦᑐᑐᖃᕕᓂᕐᓂᒃ ᒫᓐᓇᓗ ᐃᓱᒪᒋᔭᔅᓴᓂᒃ 
ᓵᑦᑎᐊᕐᒥᐅᑕᕆᔭᐅᓕᖅᐸᑦᑐᓂᒃ ᓄᓇᖃᖅᑳᖅᑐᓄᑦ ᐊᕐᓇᓄᑦ 2SLGBTQIA−ᒧᓪᓗ 
ᐃᓄᓐᓄᑦ, ᐃᓚᒋᔭᐅᓪᓗᑎᒃ ᐊᑦᑐᖅᓯᓂᕆᔭᐅᔪᑦ ᖃᓪᓗᓈᖑᖃᑎᒌᙱᑎᑕᐅᔪᓄᑦ 
ᓄᓇᕐᔪᐊᓕᒫᒥᓗ ᖁᐊᖅᓵᕐᓇᖅᑐᓄᑦ. 2007-ᒥ ᐱᕙᓪᓕᐊᑎᑕᐅᓯᒋᐊᓚᐅᖅᑎᓪᓗᒍ, 
CRGBA−ᑯᑦ ᐋᖅᑭᔅᓯᒪᓂᕆᔭᖓ ᐊᓯᔾᔨᖅᐸᓪᓕᐊᖏᓐᓇᖅᐳᖅ ᓄᑖᓂᒃ ᑎᑎᕋᖅᓯᒪᔪᓂᒃ 
ᐊᒻᒪ ᓯᓚᑐᔪᓂᒃ ᐱᓕᕆᔾᔪᓯᕐᓂᒃ. CRGBA−ᑯᑦ ᐅᑯᓂᖓ ᑕᓪᓕᒪᓂᒃ 
ᐃᓗᓕᓪᓗᐊᑕᖃᖅᐳᑦ: ᐊᔾᔨᒌᙱᓐᓂᖏᑦ−ᑐᙵᕕᓖᑦ, ᓇᑭᙶᕈᓘᔭᖅᑐᑦ, 
ᐊᕐᓇᐃᑦ/ᐊᖑᑎᑦ ᐊᔾᔨᒌᙱᕈᓘᔭᖅᑐᑦ, ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᑦ, ᐊᒻᒪ 
ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᓂᖏᑦ.

CRGBA−ᑯᑦ ᐅᑯᓂᖓ ᑕᓪᓕᒪᓂᒃ ᐃᓗᓕᓪᓗᐊᑕᖃᖅᐳᑦ 

 
1. ᐊᔾᔨᒌᙱᓐᓂᖏᑦ−ᑐᙵᕕᓖᑦ
2. ᓇᑭᙶᕈᓘᔭᖅᑐᑦ
3. ᐊᕐᓇᐃᑦ/ᐊᖑᑎᑦ ᐊᔾᔨᒌᙱᕈᓘᔭᖅᑐᑦ
4. ᓄᓇᖃᖅᑳᖅᓯᒪᔪᑦ ᖃᐅᔨᒪᔭᖏᑦ
5. ᖁᐋᖅᓵᖅᓯᒪᔪᑦ ᑐᓴᐅᒪᑎᑕᐅᓂᖏᑦ

ᐊᔾᔨᒌᙱᓐᓂᖏᑦ−
ᑐᙵᕕᓖᑦ

ᓇᑭᙶᕈᓘᔭᖅᑐᑦ

ᐊᕐᓇᐃᑦ/ᐊᖑᑎᑦ 
ᐊᔾᔨᒌᙱᕈᓘᔭᖅᑐᑦ

ᓄᓇᖃᖅᑳᖅᓯᒪᔪᑦ 
ᖃᐅᔨᒪᔭᖏᑦ

ᖁᐋᖅᓵᖅᓯᒪᔪᑦ 
ᑐᓴᐅᒪᑎᑕᐅᓂᖏᑦ

ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᑦ ᑲᓇᑕᒥ (NWAC) 
ᐃᓕᖅᑯᓯᕆᔭᐅᔪᒃᑯᑦ ᐊᑦᑐᐊᓂᓕᓐᓂᒃ ᐊᕐᓇᐃᑦ/ᐊᖑᑎᑦ 
ᒪᓕᑦᑐᒋᑦ ᖃᐅᔨᓴᖅᑕᐅᔪᓂᒃ (CRGBA) ᐱᓕᕆᔾᔪᑕᐅᓂᐊᖅᑐᒥᒃ

 
ᐱᓕᕆᐊᒧᑦ ᓱᓕᕆᓂᐅᔪᑦ
ᒫᔾᔨ 2022−ᒥ, NWAC−ᑯᑦ ᑲᔪᓯᑎᑦᑎᓚᐅᖅᐳᑦ ᐱᖓᓱᓂᒃ ᖃᕆᑕᐅᔭᒃᑯᑦ 
ᐊᒥᖅᑳᖃᑎᖃᕐᓂᕐᒥᒃ ᐊᒻᒪᓗᖅᓯᓯᒪᔪᓂᒃ, ᐃᕕᔅᓱᒐᕐᓂᒃ, ᐊᑐᐊᒐᓕᐅᖅᑎᓂᒃ 
ᖃᐅᔨᓴᖅᓯᓂᕐᒧᓪᓗ ᖁᙱᐊᖅᑎᓂᒃ. ᐃᓚᐅᔪᑦ ᐃᖅᑲᓇᐃᔭᖅᑎᑕᐅᓚᐅᖅᐳᑦ 
NWAC−ᑯᑦ ᑐᓴᒐᔅᓴᖃᕐᕕᖓᒍᑦ − ᕙᐃᔅᐳᒃᑯᑦ, ᐃᓂᔅᑕᒍᕌᒻᑯᑦ, ᐊᑭᓐᓇᒥᐅᑕᐃᑦ 
ᑭᒃᑯᑐᐃᓐᓇᓄᑦ ᑕᑯᔭᐅᔪᓐᓇᖅᑐᑎᒍᑦ, ᐅᖃᐅᓯᒃᑯᓪᓗ. ᐊᑐᓂ ᐊᒻᒪᓗᖅᓯᓯᒪᔪᑦ 
20-ᖑᓚᐅᖅᐳᑦ ᑲᑎᒪᖃᑕᐅᔪᑦ, ᐅᖃᐅᓯᐅᔪᓪᓗ ᑕᓯᐅᖅᑕᐅᓚᐅᖅᑐᑎᒃ 
ᐊᐅᓚᑦᑎᔨᒧᑦ. ᐃᓚᐅᔪᑦ $100−ᓂᒃ ᑲᑎᒪᔾᔪᓯᐊᓚᐅᖅᐳᑦ ᐊᒻᒪ ᓄᓇᕗᒻᒥ 
ᐃᒪᓕᕆᓂᕐᒧᑦ ᐊᖏᖃᑎᒌᒍᑎᒃᑯᑦ ᖁᔭᓕᓪᓗᑎᒃ ᐃᑲᔪᕐᔪᐊᓚᐅᕐᓂᖏᓐᓂᒃ 
ᓇᓗᓇᐃᖅᓯᖁᓪᓗᒋᑦ CRGBA−ᑯᑦ ᐱᓕᕆᔾᔪᑕᐅᓂᐊᖅᑐᑦ 
ᒪᓕᑦᑎᐊᖏᓐᓇᖁᓪᓗᒋᑦ ᓄᓇᓕᓐᓂ ᑕᐅᑐᖅᑰᖅᑕᐅᔪᓂᒃ, ᓯᓚᑐᔪᓂᒃ 
ᐱᓕᕆᔾᔪᓯᕐᓂᒃ, ᐊᒻᒪ ᒫᓐᓇ ᖃᐅᔨᔭᐅᓯᒪᔪᓂᒃ−ᑐᙵᕕᓕᓐᓂᒃ.

ᖃᐅᔨᔭᐅᔪᑦ:
ᐃᓚᐅᑎᑦᑎᓂᖅ ᑲᑎᒪᓂᕐᓂ ᓯᕗᓪᓕᕐᒥ ᖃᐅᔨᑎᑦᑎᓪᓗᓂ ᐃᓚᐅᖃᑕᐅᔪᓂᒃ 
ᒫᓐᓇᐅᔪᒧᑦ ᓄᓇᕗᒻᒥ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᑦ CRGBA ᐋᖅᑭᔅᓯᒪᓂᖓᓂᒃ, 
ᐅᖃᐅᓯᖃᒐᓛᑦᑐᑎᒃ ᐊᑐᕐᓂᑯᕕᓂᕐᓂ, ᓈᒻᒪᒋᔭᖓ, ᒫᓐᓇ ᐱᓇᔫᑎᑦ, ᓇᓗᓇᐃᕐᓗᒋᓪᓗ 
ᑐᕌᖓᑦᑎᐊᖅᑐᑦ ᐃᓗᓕᖏᑦ ᐋᖅᑭᔅᓯᒪᓂᖓ ᐋᖅᑭᑦᑕᐅᔪᖅ. ᐃᓚᓕᐅᔾᔨᓚᐅᖅᐳᒍᑦ 
ᖃᓄᖅ ᐱᓕᕆᔾᔪᑕᐅᓂᐊᖅᑐᖅ ᑐᙵᕕᖃᑦᑎᐊᓚᐅᕐᒪᖔᑦ ᐱᓪᓚᕆᑦᑐᒥᒃ 
ᖃᐅᔨᓴᖅᑕᐅᔪᒥᒃ, ᑲᓇᑕᒥ ᐃᒪᕐᒥᒃ ᖃᓛᖅᑎᑦᑎᑲᑕᖁᔭᐅᙱᑦᑐᑎᒃ ᓄᓇᖃᖅᑳᖅᓯᒪᔪᑦ 
ᓄᓇᓕᖏᓐᓂᒃ. ᐅᖃᐅᓯᐅᑲᐅᑎᒋᔪᑦ ᐱᓕᕆᐊᔅᓴᑦ, ᐃᓚᐅᔪᓪᓗ ᐊᖏᖃᑎᒌᓚᐅᖅᐳᑦ 
ᐊᑑᑎᖃᕐᓂᖓᓂᒃ ᖃᐅᔨᓴᕈᑎᒥᒃ ᐃᓚᓕᐅᔾᔨᓂᕐᒥᒃ ᐊᒻᒪ ᐊᕐᓇᐃᑦ/ᐊᖑᑎᑦ 
ᐊᔾᔨᒌᑦᑎᑕᐅᓂᖏᓐᓂᒃ. ᑲᑎᒪᖃᑕᐅᔪᑦ ᐅᑯᓂᖓ ᓇᓗᓇᐃᓚᐅᖅᐳᑦ:

ᑕᒪᒃᑭᖅᑐᒋᑦ, ᐃᓚᐅᖃᑕᐅᔪᑦ ᐊᖏᖃᑎᒌᑦᑐᑎᒃ ᐋᖅᑭᔅᓯᒪᓂᖓᓂᒃ ᐱᐅᓪᓗᓂ 
ᐊᑐᒐᔅᓴᐅᔪᖅ ᑭᒡᒐᖅᑐᐃᓂᕐᒧᑦ ᐊᑐᐊᒐᓄᓪᓗ ᖃᐅᔨᓴᕐᓂᕐᓂ. ᐊᒥᓱᑦ 
ᐅᖃᐅᓯᖃᓚᐅᖅᑐᑦ ᐃᓕᓐᓂᐊᖏᓐᓇᕈᒪᓂᕐᒥᑦ ᐱᓕᕆᔾᔪᑕᐅᓂᐊᖅᑐᓂᑦ 
ᐊᑐᖅᑕᐅᓂᖏᓐᓂᓪᓗ ᐊᑐᐊᒐᕐᒥᑦ, ᖃᐅᔨᓴᕐᓂᕐᒥᑦ, ᓄᓇᓕᓐᓂᓪᓗ ᑭᒡᒐᖅᑐᐃᓂᕐᒥᑦ. 
ᑐᙵᕕᒋᓪᓗᒋᑦ ᑭᐅᔾᔪᑕᐅᔪᑦ, NWAC−ᑯᑦ 
ᓄᑖᙳᕆᐊᖅᑎᑦᑎᕙᓪᓕᐊᖏᓐᓇᕐᓂᐊᖅᐳᑦ CRGBA−ᒧᑦ ᐊᔪᕈᓐᓃᖅᓴᒐᔅᓴᓂᒃ, 
ᖃᐅᔨᒪᔭᒥᓂᒃ ᐊᒥᖅᑳᖃᑎᖃᕐᓂᕐᒧᑦ ᐊᑐᖅᑕᐅᔪᓐᓇᖅᑐᓂᒃ, ᐋᖅᑭᔅᓱᐃᓗᑎᓪᓗ 
ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ ᐋᖅᑭᔅᐃᕙᓪᓕᐊᔪᒪᓂᕐᒧᑦ ᓄᓇᓕᓐᓂ 
ᐊᔪᙱᓐᓂᕆᔭᐅᔪᓂᒃ ᐃᓚᐅᑎᑦᑎᓂᕐᒥᒡᓗ CRGBA−ᒧᑦ ᐊᑐᖅᑕᐅᖃᑦᑕᕋᔭᖅᑐᒥᒃ.

a ᐱᑕᖃᖅᐳᖅ ᐊᔭᖅᑭᑦᑕᕈᑕᐅᕙᑦᑐᓂᒃ ᐱᑕᖃᖅᐸᓐᓂᖓᓄᑦ 
ᐊᔭᖅᑭᑦᑕᕈᑎᓂᒃ ᓄᓇᖃᖅᑳᖅᑐᑦ ᓄᓇᓕᖏᓐᓂ 
ᐊᓂᒍᖅᑕᐅᔭᕆᐊᓕᓐᓂᒃ ᓇᓗᙱᑦᑎᐊᕈᒪᓂᕐᒧᑦ ᓄᓇᖃᖅᑳᖅᑐᑦ 
ᐊᑐᕈᓐᓇᕋᓗᐊᕐᒪᖔᑕ ᐃᓄᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᑦᑐᓄᑦ, 
ᐃᓚᒋᔭᐅᓪᓗᓂ ᓴᓗᒪᔪᒥᒃ ᐃᒪᕐᒥᒃ. ᐃᓚᐅᔪᑦ ᐅᖃᓚᐅᖅᐳᑦ 
ᐊᔪᕐᓇᙱᓐᓂᖅᓴᒃᑯᑦ ᐊᑐᕈᓐᓇᕆᐊᖃᕐᓂᖏᓐᓂᒃ ᖃᕆᑕᐅᔭᒃᑯᑦ 
ᐃᓄᓐᓄᑦ ᐊᒻᒪ ᓇᒻᒥᓂᖃᕐᓂᕐᒧᑦ−ᐊᑦᑐᐊᔪᓂᒃ ᑮᓇᐅᔭᓂᒃ 
ᒐᕙᒪᒃᑯᑦ ᐱᔨᑦᑎᕋᐅᑎᖏᓐᓂᒃ.

b ᐱᒻᒪᕆᐅᕗᖅ ᓇᓗᓇᐃᖅᓯᓂᕐᒥᑦ ᐃᓱᒪᒋᔭᖃᕐᓂᕐᒥᓪᓗ 
ᐊᔾᔨᐅᖏᑦᑐᓂᑦ ᐊᑐᖅᑕᐅᓯᒪᔪᓂᑦ ᓄᓇᖃᖅᑳᖅᓯᒪᔪᓂᑦ 
ᓄᓇᓕᓐᓂᑦ, ᐃᓚᒋᔭᐅᓗᓂ ᐊᔾᔨᐅᖏᑦᑐᑦ ᐱᖅᑯᓯᐃᑦ 
ᐃᑦᑕᕐᓂᓴᐃᓪᓗ ᐋᖅᑭᑦᓱᐃᓂᕐᒥᑦ ᓄᓇᖃᖅᑳᖅᓯᒪᔪᓂᑦ ᐅᓪᓗᒥ.

c ᑕᒪᓐᓇ ᐱᔭᕆᐊᖃᕐᓂᖅᓴᐅᓕᖅᐳᖅ ᐅᔾᔨᕐᓇᖅᓯᑎᑦᑎᓂᐊᕐᓗᓂ 
ᐱᒻᒪᕆᐊᓘᓂᖓᓂᒃ, ᑭᓱᓕᕆᔨᐅᕙᓐᓂᖏᓐᓄᓪᓗ ᐊᕐᓇᐃᑦ 
ᓄᓇᓕᓐᓂ ᑭᒡᒐᖅᑐᐃᓂᕐᒧᑦ ᐃᓅᖃᑎᒌᓐᓂᕐᒧᓪᓗ ᐃᓱᒪᒋᔭᔅᓴᓄᑦ 
ᓵᑦᑎᐊᕐᒥᐅᑕᕆᔭᐅᓕᖅᐸᑦᑐᓄᑦ ᓄᓇᓕᓐᓂ.

d ᑐᑭᓯᒋᐊᒐᔅᓴᑦ ᐊᔾᔨᒌᙱᓐᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᐊᒻᒪ 
ᐊᕐᓇᐃᑦ/ᐊᖑᑎᑦ ᐊᔾᔨᒌᙱᑦᑐᑦ ᐃᓕᖅᑯᓯᕆᔭᐅᔪᑦ 
ᐱᔭᔅᓴᐅᔭᕆᐊᖃᖅᐳᑦ ᐃᓄᓐᓄᑦ ᑐᓴᐅᒪᔪᓕᕆᔾᔪᑎᒃᑯᑦ 
ᐊᓯᖏᓐᓄᓪᓗ ᖃᕋᓴᐅᔭᒃᑯᑦ ᑐᙵᕕᓐᓄᑦ. ᐃᓚᐅᔪᑦ 
ᐊᑐᖁᔨᓇᔭᖅᐳᑦ ᐊᓯᖏᓐᓂᒃ ᐋᖅᑭᔅᓯᒪᔪᓂᒃ 
ᐱᕙᓪᓕᐊᔪᓕᕆᓂᕐᒥᒃ − ᓲᕐᓗ podcasts−ᓂᒃ ᓄᓇᓕᓐᓂᓗ 
ᐱᕙᓪᓕᐊᔪᓄᑦ ᑎᑎᕋᖃᑦᑕᐅᑎᓂᕐᓂᒃ− 
ᐊᒥᖅᑳᖃᑎᖃᕐᓂᖅᓴᐅᕙᒡᓗᑎᒃ ᐊᒻᒪᓗᖅᓯᓯᒪᔪᓂᒃ, 
ᐅᖃᐅᓯᖃᕐᓂᐊᕐᓗᑎᒃ ᐊᒥᖅᑳᖃᑎᖃᕈᒪᓪᓗᑎᒡᓗ 
ᖃᐅᔨᒪᓂᕆᔭᐅᔪᓂᒃ ᐱᔾᔪᑎᖃᕐᓗᑎᒃ ᐊᑐᖅᑕᐅᕙᑦᑐᓂᒃ CRGBA
−ᒧᑦ ᐊᑐᖅᑕᐅᖃᑦᑕᕋᔭᖅᑐᒥᒃ.

e ᓄᓇᖃᖅᑳᖅᓯᒪᔪᑦ ᐱᓕᕆᖃᑎᒌᓐᓂᖏᑦ ᐅᖃᐅᓯᐅᕗᖅ 
ᑐᓴᖅᑕᐅᒃᑲᓐᓂᕆᐊᖃᖅᑐᓂ ᐅᖃᐅᓯᐅᔭᕆᐊᖃᖅᑐᓂᓗ 
ᓄᓇᓕᓕᒫᓂᑦ.

f ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐃᓚᓕᐅᔾᔨᓂᖅᓴᐅᔭᕆᐊᓖᑦ 
ᐱᓕᕆᖃᑎᒌᓐᓂᕐᒥᒃ ᐊᒻᒪ ᑐᓴᐅᒪᖃᑎᒌᓐᓂᕐᒥᒃ.

g ᐱᔭᕆᐊᖃᐃᓐᓇᕐᒪᑕ ᒐᕙᒪᒃᑯᑦ ᐊᖏᖅᓯᒪᓂᖏᓐᓂᑦ 
ᐋᖅᑭᒋᐊᕈᑎᓄᑦ ᓈᒻᒪᑦᑐᒃᑯᓪᓗ ᐱᓕᕆᐊᖃᖁᓪᓗᒋᑦ 
ᐊᑦᑐᐃᓂᐅᕙᑦᑐᓂᑦ ᐃᓕᓐᓂᐊᕆᐊᖅᐸᓚᐅᖅᓯᒪᔪᓄᑦ ᐅᓪᓗᒥ.

h ᓄᓇᓖᑦ ᑐᑭᓯᒋᐊᒃᑲᓐᓂᕆᐊᖃᖅᐳᑦ ᐊᑐᐃᓐᓇᐅᔪᓂᒃ, 
ᐃᒃᐱᒍᓱᑦᑎᐊᖅᑐᓂᒃ, ᐊᒻᒪ ᐃᓕᖅᑯᓯᕐᒨᖓᔪᓂᒃ ᐱᔾᔪᑎᓕᓐᓂᒃ 
ᐃᑲᔫᑎᔅᓴᓂᒃ, ᐱᓗᐊᖅᑐᒥᒃ ᓄᓇᖃᖅᑳᖅᓯᒪᔪᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᖏᓐᓂᒃ.

i ᐱᓇᔪᒃᑲᓐᓂᕆᐊᖃᖅᐳᑦ ᓇᓗᓇᐃᖅᓯᓇᓱᓪᓗᑎᒃ, ᐊᒻᒪ 
ᐱᑕᖃᕈᓐᓃᖅᑎᑦᑎᓇᓱᓪᓗᑎᒃ, ᓇᑭᙶᕈᓘᔭᖅᑐᓂᒃ 
ᖃᐅᔨᒪᙱᑕᖏᓐᓂᒃ ᐃᓄᐃᑦ ᑎᒍᒥᐊᖅᑕᖏᓐᓂᒃ 
ᐱᔾᔪᑎᖃᕐᓗᑎᒃ ᓄᓇᖃᖅᑳᖅᓯᒪᔪᓂᒃ ᐊᒻᒪ ᐊᕐᓇᐃᑦ/ᐊᖑᑎᑦ 
ᐃᓕᖅᑯᓯᕆᕙᑦᑕᖏᓐᓂᒃ ᑲᓇᑕᓕᒫᒥ.

j ᐱᐅᓯᕚᓪᓕᖅᓯᒪᒋᐊᓕᒃ ᑐᓴᐅᒪᖃᑦᑕᐅᑎᓂᖅ ᑲᑐᔾᔨᖃᑎᒌᓐᓂᕐᓗ 
ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᑲᑐᔾᔨᖃᑎᒌᓪᓗ, ᐊᒻᒪ 
ᕼᐋᒻᒪᓚᒃᑯᑦ, ᐊᕕᑦᑐᖅᓯᒪᔪᑦ, ᒐᕙᒪᑐᖃᒃᑯᓪᓗ.

k ᐱᓕᒻᒪᔅᓴᑲᓐᓂᕐᓂᖅ, ᐃᓕᓐᓂᐊᖅᓯᓐᓈᑦ ᑲᑎᒪᓂᖅ, ᐊᒻᒪ 
ᐃᑲᔪᕈᑎᔅᓴᑦ ᐋᖅᑭᑦᑕᐅᓯᒪᔪᑦ ᑐᓴᖅᑎᑦᑎᓂᕐᒧᑦ ᐃᓄᓐᓂᒃ 
ᓄᓇᖃᖅᑳᖅᓯᒪᔪᑦ ᐱᔾᔪᑎᖏᓐᓂ ᐋᖅᑭᑦᑕᐅᔭᕆᐊᓕᒃ 
ᐃᓕᓐᓂᐊᖅᑎᑦᑎᓗᓂ ᐃᓕᖅᑯᓯᕐᓂ ᐊᒥᖅᑳᖃᑎᒌᓐᓂᕐᓂ 
ᑐᑭᓯᐅᒪᓂᕐᓗ.

l ᐱᔭᕆᐊᖃᕐᒪᑦ ᐃᓕᖅᑯᓯᕐᓂᒃ ᐱᔪᓐᓇᑦᑎᐊᕐᓂᕐᒧᑦ 
ᐱᓕᒻᒪᔅᓴᕐᓂᕐᒥᒃ ᓯᓚᑖᓂ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ 
ᐱᐅᓂᖅᓴᒃᑯᑦ ᑐᓴᖅᑎᑦᑎᓗᑎᒃ, ᐋᖅᑭᔅᓯᓗᑎᒃᓗ, ᐊᑐᐊᒐᓂᑦ 
ᑕᒪᒃᑮᓄᑦ ᐃᓕᖅᑯᓯᕐᓄᑦ ᐊᑦᑐᐊᓂᓕᓐᓄᑦ 
ᐊᔅᓱᕈᕐᓇᖅᑐᒃᑰᖅᑐᓄᓪᓗ ᑐᓴᐅᒪᑎᑕᐅᓗᑎᒃ.

ᖃᐅᔨᓇᓱᒃᑲᓐᓂᖅᐲᑦ CRGBA−ᑯᑦ ᐋᖅᑭᔅᓯᒪᓂᕆᔭᖓᓂᒃ? 
ᐃᑭᐊᖅᑭᕕᑦᑎᓐᓄᐊᕈᓐᓇᖅᐳᓯ ᑐᑭᓯᒋᐊᒃᑲᓐᓂᕈᒪᒍᔅᓯ ᐊᒻᒪ 
ᐃᑲᔫᑎᔅᓴᓂᒃ ᖃᐅᔨᒋᐊᕈᓐᓇᖅᐳᓯ.

www.nwac.ca

ᓱᓕᔪᑦ ᑎᑎᕋᖅᓯᒪᔪᑦ

ᐃᓕᖅᑯᓯᕆᔭᐅᔪᒃᑯᑦ 
ᐊᑦᑐᐊᓂᓖᑦ ᐊᕐᓇᐃᑦ/ᐊᖑᑎᑦ 
ᒪᓕᑦᑐᒋᑦ ᖃᐅᔨᓴᖅᑕᐅᔪᑦ 
(CRGBA)

